
World alliance for
breastfeeding action

World Alliance for Breastfeeding Action (WABA) merupakan 
satu rangkaian global, yang terdiri daripada individu-individu 
dan organisasi-organisasi, yang mementingkan perlindungan, 
promosi  dan sokongan terhadap penyusuan susuibu pada 
peringkat antarabangsa berasaskan Deklarasi Innocenti (1990 
& 2005), Sepuluh Rangkaian untuk Memelihara Masa Depan, 
dan WHO/UNICEF Strategi Global Pemakanan Bayi dan Kanak-
kanak. Rakan sekutu utamanya adalah International Baby Food 
Action Network (IBFAN), La Leche League Internacional (LLLI), 
International Lactation Consultant Association (ILCA), Wellstart 
International dan Academy of Breastfeeding Medicine (ABM). 
WABA menpunyai status konsultatif dengan UNICEF dan juga 
merupakan satu per tubuhan bukan 
kerajaan berstatus konsultatif khas 
dengan Economic and Social Council 
of the United Nations (ECOSOC). 

WABA, PO Box 1200
10850 Penang, Malaysia
Tel: 60-4-658 4816  
Fak: 60-4-657 2655
Emel: waba@streamyx.com
Lamanweb: www.waba.org.my

OBJEKTIF MINGGU PENyUSUAN SUSUIBU SEDUNIA 2009
●	 Untuk menarik perhatian terhadap kepentingan peranan penyusuan 

susuibu apabila bencana melanda di mana-mana saja di dunia.
●	 Untuk menekankan keperluan terhadap perlindungan serta sokongan 

aktif terhadap penyusuan susuibu sebelum dan semasa bencana.
●	 Untuk memaklumkan kepada ibu-ibu, penyokong-penyokong 
 penyusuan susuibu, masyarakat umum, anggota kesihatan, kerajaan, 

agensi penyelamat, penderma, dan media tentang bagaimana mereka 
boleh memainkan peranan aktif dalam menyokong penyusuan susuibu 
sebelum dan semasa bencana.

●	 Untuk menggerakkan dan memupuk rangkaian serta kerjasama antara 
pakar-pakar dalam bidang penyusuan susuibu dan mereka yang terlibat 
di dalam bantuan bencana.

2009

RASIONAL

●	 K anak-k anak merupak an 
gologan yang paling mudah 
terdedah kepada bahaya ketika 
bencana berlaku – bilangan 
kematian di kalangan anak 
kecil boleh meningkat dari 2 ke 
70 kali ganda lebih tinggi dari 
kadar purata kerana terdedah 
kepada penyakit cirit-birit dan 
pernafasan serta malnutrisi1.

• Penyusuan susuibu adalah k aedah 
keselamatan nyawa dan perlindungan yang paling baik terhadap bayi 
kecil. Bahkan dalam keadaan bukan darurat sekalipun, bayi berumur dua 
bulan ke bawah dan tidak menyusu susuibu adalah berisiko enam kali 
ganda untuk menghadapi kematian2. 

• Bencana boleh berlaku di mana sahaja. Apabila bencana berlaku, segala 
kebiasaaan akan dimusnahkan. Ini akan mengakibatkan keadaan di mana 
penjaga bayi terpaksa bertungkus lumus untuk menghadapi suasana 
kecemasan dan bayi-bayi akan mudah terdedah kepada penyakit dan 
kematian.

Sudahkah 
anda 

bersedia?

www.worldbreastfeedingweek.org

Penyusuan susuibu 
– Tindakbalas 

Apakah itu bencana?

Bencana adalah sesuatu keadaan luar biasa yang meletakkan 
kesihatan dan kelangsungan hidup sesuatu populasi 
dalam keadaan berisiko. Bencana boleh disebabkan oleh 

manusia ataupun keadaan semulajadi. Ianya boleh melanda 
tanpa disangka-sangka, secara kekerapan yang tertentu atau 
berpanjangan. Bencana boleh disifatkan sebagai keadaan kacau 
bilau, tiada keselamatan, kurang kebersihan dan kurang bekalan 
air yg bersih, makanan, bahan api, rawatan perubatan dan tempat 
perlindungan.

Apakah kepentingannya terhadap diri saya? 
Bilangan bencana yang berlaku kian bertambah dan boleh 
menimpa mana-mana negara tanpa mengira kedudukan atau 
tahap pembangunan negara tersebut. Ini bermakna setiap orang 
di setiap tempat harus bersiap sedia dan harus tahu bagaimana 
untuk membantu penyusuan susuibu agar kehidupan bayi tidak 
terancam.

Mengana penyusuan susuibu begitu 
penting dalam keadaan bencana? 
Dalam keadaan bencana, ibu yang menyusukan anaknya 
memberikan makanan dan minuman yang bersih, selamat dan 
mampu bertahan serta, melindungi bayi mereka secara aktif 
dari pelbagai jangkitan. Susu formula pula tidak menawarkan 
sebarang perlindungan imunisasi dan boleh membahayakan 
mekanisma pertahanan usus bayi dan secara tidak langsung 
menyebabkan jangkitan penyakit berlaku dengan lebih mudah. 
Risiko selanjutnya timbul kerana dalam pemberian susu formula, 
ia bergantung kepada kualiti dan bekalan susu formula tersebut, 
bekalan air  dan bahan api, hakikat pencemaran pada susu formula 
dan kesukaran untuk membersihkan botol susu. Kelemahan ini 
didedahkan di Botswana sekitar tahun 2005/063 apabila banjir 
melanda dan mengakibatkan peningkatan besar kes cirit-birit dan 
kematian di kalangan bayi yang tidak menyusu susuibu – dalam 
suku tahun pertama 2006, kadar kematian bawah 5 tahun adalah 
22 kali ganda lebih tinggi berbanding dengan suku pertama tahun 
sebelumnya. Di dalam satu siasatan terhadap bilangan kemasukan 
ke dalam hospital, didapati berkebarangkalian di mana bayi yang 
tidak menyusu susuibu adalah 50 kali ganda untuk memerlukan 
rawatan hospital berbanding bayi yang menyusu susuibu dan 
berkemungkinan tinggi untuk meninggal dunia. Didapati di 
dalam sebuah kampung, didapati  bagi bayi yang menyusu 
susuibu, tidak ada seorang bayi pun yang meninggal manakala 
30% dari bayi yang tidak menyusu susuibu meninggal dunia. 
Malah di negara yang maju sekalipun, bayi yang tidak disusukan 
dengan susuibu berada dalam keadaan berisiko tinggi apabila 
bencana melanda. Berikutan Taufan Katrina di Amerika Syarikat, 
ramai bayi yang menhadapai kekurangan makanan dan akibatnya 
daripada itu sesetengah daripada mereka meninggal dunia4. Oleh 
itu, penyusuan susuibu merupakan perisai yang melindungi 
bayi dalam keadaan bencana.

Penyusuan Susuibu sering diperlekehkan 
semasa keadaan bencana kerana: 
●	 Kurang pengetahuan mengenai penyusuan susuibu
 Mitos yang mengatakan ‘tekanan boleh mengeringkan 

susuibu’ dan ‘ibu yang mengalami malnutrisi tidak mampu 
menyusukan anaknya’ sering dipercayai sebagai perkara 
yang benar. Ramai yang tidak tahu bahawa ibu-ibu boleh 
meningkatkan penghasilan susuibu, memulakan semula 
penyusuan susuibu setelah berhenti dan juga penyusuan 
oleh wanita lain sebagai tindakan sementara atau jika ibu 
bayi telah meninggal dunia.

●	 Kekurangan perlindungan dan sokongan aktif 
terhadap penyusuan susuibu 

	 Kurang pengetahuan mengenai corak pemakanan di kawasan 
yang mengalami bencana menjurus kepada andaian yang 
salah. Bantuan kecemasan sering mendahulukan pembekalan 
barangan dan menyebabkan perlindungan penyusuan susuibu 
dan sokongan kemahiran seringkali terabai. Sedangkan 
inilah yang amat diperlukan! Perlindungan dan sokongan 
yang dimaksudkan adalah memastikan ibu-ibu berada 
dalam keadaan selamat, mereka mendapat keutamaan 
untuk bekalan makanan, air dan tempat perlindungan 
dan jika perlu tempat yang terlindung untuk menyusukan 

bayi mereka. Kumpulam sokongan penyusuan susuibu dan 
program yang menawarkan bantuan kemahiran penyusuan 
mungkin diperlukan juga.

●	 Sumbangan susu formula, produk tenusu dan botol 
	 Kejadian bencana akan menarik sumbangan produk tersebut 

dalam kuantiti yang banyak. Seringkali ianya diagihkan 
kepada semua ibu dan meremehkan isu penyusuan susuibu 
dan mendedahkan mereka kepada pelbagai penyakit dan 
menjurus kepada kematian. Sebagai contoh, selepas gempa 
bumi di Yogyakarta, Indonesia (2006), 75% dari penjaga 
bayi menerima sumbangan susu formula dan meningkatkan 
kadar kes cirit-birit dalam kalangan anak kecil secara 
signifikan. Pengagihan sumbangan secara rawak ini turut 
membahayakan bayi yang tidak menyusui susuibu kerana 
mereka tidak memberi pakej rawatan yang diperlukan untuk 
mengurangkan risiko dalam penyelenggaraan penyusuan 
botol.

Apakah bantuan bencana yang 
diperlukan?
Seperti yang ditunjukkan di atas, sokongan dan perlindungan 
aktif terhadap penyusuan susuibu memang sentiasa diperlukan 
– bentuk sokongan yang lebih tepat bergantung kepada konteks 
dan situasi. Perlindungan juga bermakna bertindak untuk 
menghalang sumbangan berbentuk susu formula, produk tenusu 
dan botol bayi, serta memartabatkan nilai penyusuan susuibu 
di dalam setiap kenyataan rasmi, dan mengeluarkan kenyataan 
akhbar untuk mencegah dan menjawab sebarang maklumat 
media yang mengandungi mitos bersangkut paut penyusuan 
susuibu. Sentiasa bersedia adalah kunci utama bantuan yang 
bersesuaian dengan waktu.

Apa yang boleh anda lakukan? 
Ibu yang menyusukan bayi mereka dengan 
susuibu akan  lebih berkeyakinan semasa sebarang bencana 
kerana mereka mampu melindungi dan memberi makan kepada 
anak mereka. Kita semua boleh membantu menyediakan 
persekitaran yang sesuai untuk mereka. Adakah anda bersedia? 
Ya! Anda memang bersedia!
●		Mendidik diri anda sendiri: Rujuk kepada Panduan Operasi 

Pemakanan Bayi dan Kanak-kanak Semasa Bencana6 dan 
sumber maklumat penting yang lain.

●	 Mendidik orang lain: Berbincang dengan  ahli keluarga, 
anggota kemasyarakatan (pemakanan, kesihatan, bekalan 
air dan sanitasi), penderma dan media tentang kepentingan 
penyusuan susuibu dan bahayanya pemberian susu formula 
dalam situasi bencana.

●	 Meningkatkan perhubungan dengan agensi bantuan 
dan penderma: Bertanya kepada pihak berkenaan jika 
mereka mempunyai sebarang polisi yang menyokong secara 
aktif penyusuan susuibu semasa bencana dana adakah 
mereka tahu mengenai dan menyokong Panduan Operasi 
Pemakanan Bayi dan Kanak-kanak Semasa Bencana. Sarankan 
kepada mereka agar tidak menderma susu formula, produk 
tenusu lain dan botol semasa bencana. Sokong organisasi 
yang menyokong penyusuan susuibu. Dapatkan maklumat 
untuk menyertai program yang dilaksanakan.

●	 Berkecimpung dalam penyediaan bantuan bencana 
di negara anda: Minta kerajaan anda untuk menyalurkan 
peruntukan untuk tujuan latihan kakitangan kesihatan 
dan membentuk kakitangan bantuan bencana khusus 
untuk penyusuan susuibu. Membentuk jawatankuasa kerja 
Pemakanan Kanak-Kanak Semasa Bencana bersama mereka 
yang memainkan peranan utama tatkala bencana melanda 
di negara anda.

 

Sumber Maklumat 
Berkaitan dan 
Perhubungan:
Layari www.enonline.net/ife panduan asas dan maklumat.
Maklumat WBW 2009 dibangunkan oleh IFE Core Group. Bersama 
IFE Core Group, ENN danIBFAN-GIFA adalah anatar penyumbang 
utama kandungan maklumat.

Penterjemahan asas oleh Puan Nor Kamariah Alwi.

Tajaan: WaBa tidak menerima atau bekerjasama dengan mana-mana syarikat pengeluar susu bayi, susu untuk ibu menyusu, peralatan yang berkaitan dengan produk susu dan produk 
makanan tambahan untuk bayi dan kanak-kanak. WaBa menggalakkan semua penganjur dan peserta Minggu Penyusuan Susuibu Sedunia untuk menghormati dan mengikuti etika ini.

PENyUSUAN SUSUIBU – TINDAKBALAS PENTING KETIKA 

BENCANA. 	Sudahkah anda bersedia?


